
1. Mae’n ddyletswydd penodol ar fudiadau cyhoeddus yng Nghymru, fel rhan o
Ddeddf Cydraddoldeb 2010, i adolygu ein Amcanion Cydraddoldeb bob
pedair blynedd, fel rhan o greu Cynllun Cydraddoldeb Strategol. Yng
Nghyngor Gwynedd mae angen i ni wneud hynny erbyn diwedd Mawrth 2024.

2. Mae hefyd yn rhan o’r ddyletswydd penodol i gynnwys pobl & nodweddion
gwarchodedig wrth benderfynu arnynt.

3. Buini gychwyn ymarferiad casglu barn ar yr amcanion drwy ymgysylltu'n
eang gydag amrywiaeth o bobl rhwng Ebrill ac Awst 2023. Gofynnwyd barn
ar ein Amcanion presennol a chanfod beth arall fydda nhw’n flaenoriaethu.
Mae’r dulliau ddefnyddiwyd yn cynnwys holiadur mewn fformatau a ieithoedd
amrywiol, a dderbyniodd bron iawn i 600 o ymatebion. Hefyd aethy
swyddogion cydraddoldeb i gyfarfod gydag ystod o grwpiau o bobl a
nodweddion gwarchodedig, gan gynnwys gofalwyr ifanc, pobl anabl, pobl
LHDTC+, ayb. Mae adroddiad ar yr ymgynghoriad i'w weld fel atodiad.

4. Casglwyd data o ffynonellau eang hefyd mewn dogfen ddata o'r enw
Cydraddoldeb yng Ngogledd Cymru 2023 er mwyn ein cynorthwyo i weld beth
oedd angen ei ystyried. Mae'r ddogfen i'w ganfod yma: Cydraddoldeb yng
Ngogledd Cymru 2023: Dogfen Data a Thystiolaeth.

5. Aeth Dogfen Ymgynghori at y Cabinet ym mis Tachwedd a chytunwyd y dylid
cychwyn cyfnod o ymgynghori fel rhan pellach o’r ymarferiad casglu barn.
Rydym eto wedi defnyddio holiadur ac ymweliadau & grwpiau, yn ogystal ag
annog unigolion a grwpiau i ymateb drwy e-bost.

6. Rydym yn gwahodd eich mewnbwn chi i'r amcanion cydraddoldeb drafft.

7. Unwaith fydd y cyfnod ymgynghori’'n dod i ben byddwn yn dadansoddi’'r holl
wybodaeth rydym wedi ei dderbyn a'i ddefnyddio i wella ein Amcanion
Cydraddoldeb a bydd yr Amcanion terfynol yn mynd i'r Cabinet fel rhan o’'n
Cynllun Cydraddoldeb Strategol 2024-28 ym mis Mawrth 2024.

